
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari 
doktori (PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

ОАK Roʻyxati 

nashrlar roʻyxatiga kiritilgan. 

Bogʻlanish uchun telefon: 

(99) 602-09-84 (telegram). 

Annotatsiya. Maqolada Oʻzbekiston ijtimoiy-iqtisodiy hayotida ayollarning oʻrni va gender tengligi masalalari 
yoritilgan. Unda ayniqsa tadbirkorlik, fermerlik harakatida ayollar ishtiroki, sohaga ayollarni jalb qilish, ayollar 
bandligini ta’minlash borasida amalga oshirilagan izchil islohotlar va ayrim muammolar bayon qilingan. Maqolada 
ayollarning mahalla faoliyati, yoshlar tarbiyasidagi oʻrni, ijtimoiy-siyosiy jarayonlardagi ishtiroki hamda ayollar 
va erkaklar tengligini ta’minlash borasida amalga oshirilayotgan chora tadbirlarga ham e’tibor qaratilgan. 

Kalit soʻzlar: ayollar, ijtimoiy-iqtisodiy hayot, gender tenglik, mahalla, gʻoyaviy tarbiya, bandlik, tadbirkorlik, 
fermerlik, islohot, xizmat koʻrsatish, ishsizlik. 

DOI: https://doi.org/10.47390/SPR1342V5SI9Y2025N19  

Kirish. Mustaqillik yillaridan boshlab Oʻzbekiston jamiyatida ayollarning ijtimoiy, 

iqtisodiy va siyosiy hayotdagi oʻrni yangi bosqichga koʻtarildi. Ayollarni davlat va jamiyat 

boshqaruvi tizimiga keng jalb etish, ularning tadbirkorlik, fermerlik va xizmat koʻrsatish 

sohalaridagi faolligini oshirish, bandligini taʼminlash hamda gender tengligini qaror toptirish 

davlat siyosatining ustuvor yoʻnalishlaridan biriga aylandi. Soʻnggi yillarda bu borada qabul 

qilingan qator normativ-huquqiy hujjatlar, xususan Prezident farmonlari va qarorlari, milliy 

strategiyalar hamda xalqaro majburiyatlar ayollarni har tomonlama qoʻllab-quvvatlashning 

mustahkam huquqiy asosini yaratdi. 

Mamlakat taraqqiyotining zamonaviy bosqichida gender tenglik nafaqat ijtimoiy adolat 

tamoyilining ifodasi, balki barqaror iqtisodiy rivojlanishning muhim omili sifatida qaralmoqda. 

Ayollarning mehnat bozoridagi oʻrni, ularning iqtisodiy mustaqilligi, tadbirkorlik va 

boshqaruvdagi ishtiroki nafaqat oilaviy farovonlik, balki jamiyat barqarorligining kafolati 

sifatida eʼtirof etilmoqda. Shu jihatdan, 1991–2025-yillar oraligʻida Oʻzbekistonda amalga 

oshirilgan ijtimoiy-iqtisodiy islohotlar ayollarning faolligini oshirishga xizmat qilgani holda, 

ayrim tizimli muammolar hamon dolzarbligini saqlab qolmoqda. 

Ushbu tadqiqotning maqsadi — mustaqillik davrida Oʻzbekiston ijtimoiy-iqtisodiy 

hayotida ayollarning oʻrni, gender siyosati va tenglikni taʼminlashga qaratilgan islohotlarni 

tarixiy va ijtimoiy kontekstda tahlil qilish, mavjud natijalar va muammolarni aniqlashdan 

iborat. 

Adabiyotlar tahlili va metodologiya. Mavzu boʻyicha oʻtkazilgan ilmiy tadqiqotlar 

shuni koʻrsatadiki, mustaqillik yillarida ayollarning jamiyatdagi oʻrni masalasi iqtisodchi, 

sotsiolog va tarixchi olimlarning izlanishlarida turlicha yondashuvlarda yoritilgan. Jumladan, 

A.V. Gonorskaya (2002) oʻz tadqiqotida xotin-qizlarning bandligini nodavlat notijorat 

tashkilotlari faoliyati bilan bogʻlab, ularning mehnat bozoridagi salohiyatini oshirish 

imkoniyatlarini tahlil qilgan. M.X. Shamsiyeva (2019) esa ayollarni ijtimoiy himoya qilishda 

davlat va NNTlarning oʻrni, ularning hamkorlik mexanizmlari hamda natijadorik 

koʻrsatkichlarini ochib bergan. 

Milliy adabiyotlarda esa gender tenglik masalalari koʻproq huquqiy-siyosiy va ijtimoiy-

maʼnaviy kontekstda oʻrganilgan (Quronov va boshqalar, 2009; Ubaydullayeva, 2006). Shu 

bilan birga, ayrim xorijiy manbalarda (BMT, UNDP, UN Women hisobotlari) Oʻzbekistonning 

gender tenglik boʻyicha xalqaro reytinglardagi oʻrni, siyosiy vakillik darajasi va iqtisodiy faollik 

koʻrsatkichlari tahlil qilingan. 

Metodologik jihatdan maqola tarixiy, ijtimoiy-tahliliy va statistik yondashuvlarga 

tayanadi. Tadqiqotda quyidagi metodlar qoʻllanilgan: 

 Tarixiy-komparativ metod — 1991–2025-yillar oraligʻidagi gender siyosati 

bosqichlarini qiyosiy tahlil qilishda; 

 Sotsiologik yondashuv — ayollarning jamiyatdagi faolligi, mahalla va oila 

institutlaridagi roli, bandlik holatini aniqlashda; 

 Normativ-huquqiy tahlil — Prezident farmonlari, qarorlari hamda “Oʻzbekiston–2030 

strategiyasi”da belgilangan gender siyosatini oʻrganishda; 

 Statistik tahlil — ayollar bandligi, tadbirkorlik va rahbarlik lavozimlaridagi ulushi 

boʻyicha raqamli maʼlumotlarni tahlil qilishda. 

Ushbu metodlar yordamida ayollarning ijtimoiy-iqtisodiy hayotdagi ishtiroki 

bosqichma-bosqich tahlil qilinib, ularning jamiyatdagi mavqeyini oshirishdagi davlat 

siyosatining samaradorlik darajasi aniqlanadi. 

Muhokama va natijalar. Oʻzbekistonda olib borilayotgan keng koʻlamli islohotlar 

natijasida ayollarning davlat va jamiyat hayotidagi faolligi va mavqeyi yildan-yilga ortib 

bormoqda. Bu jarayon Yangi Oʻzbekistonning zamonaviy qiyofasida yaqqol namoyon 

boʻlmoqda. Ayollarga hurmat va gʻamxoʻrlik ko‘rsatish esa xalqimizning ezgu va olijanob 

qadriyatlaridan biri hisoblanadi. Xotin-qizlarning jamiyatdagi oʻrnini mustahkamlash yo‘lida 

amalga oshirilayotgan izchil va asosli islohotlar ushbu qadriyatlarning amaliy ifodasidir. Oʻzbek 

xalqining milliy mentalitetida esa jamiyatdagi ijtimoiy-maʼnaviy muhitning barqarorligi va 

taraqqiyoti, avvalo, ayollarga boʻlgan munosabat orqali baholanishi bejiz emas. 

Bu borada ayniqsa 2018-yil 3-fevralda Oʻzbekiston Respublikasi Prezidentining “Xotin-

qizlarni qoʻllab-quvvatlash va oila institutini mustahkamlash sohasidagi faoliyatni tubdan 

takomillashtirish chora-tadbirlari toʻgʻrisida” gi Farmoni va 2025-yil 14-martdagi “Oila va 

xotin-qizlarni qoʻllab-quvvatlash tizimini yanada takomillashtirish chora-tadbirlari toʻgʻrisida” 

gi Qarori ayollarning davlat va jamiyat hayotidagi oʻrnini har tomonlama qoʻllab quvvatlashga 

xizmat qildi [1].  

Agar mustaqillik yillari tarixiga eʼtibor qaratilsa, Oʻzbekiston mustaqilligining ilk 

damlarida, yaʼni 1991-yilda xalq xoʻjaligi ogʻir mehnatida ayollarning bandligi 47% ni tashkil 

etgan boʻlsa, 2000-yilga kelib bu koʻrsatkich 42, 5% ga qisqargan[2, B. 52]. Yaʼni, ayollar oʻsha 

paytdagi qoʻl mehnatidan keyinchalik xizmat koʻrsatish, boshqaruv, tadbirkorlik, fermerlik 

harakati, agrar sohalarga kirib borganlar. Yaʼni, ular faoliyati kengayib, turli sohalardagi nufuzi 

ortgan. Turli sohalar rivojida ayollarning oʻrni xususida mamlakat Prezidenti Shavkat 

Mirziyoyev qayd etganidek, Oʻzbekiston Qahramonlari fidoyi ayollar Xalchaxon Mirzayeva, 

Patilaxon Ergasheva, Siyosatxon Abdullayeva, Muyassar Temirova, Martiya Rahmatova 

barchaga oʻrnak va namuna boʻlib kelmoqdalar. Ayniqsa davlat boshqaruvi, tadbirkorlik, 

qishloq xoʻjaligi sohalari va ishlab chiqarishda ayollarning oʻrni baland ekanligi fikrimizning 

yaqqol tasdigʻidir. 

Yangi Oʻzbekistonda 2017-yildan eʼtiboran yilga kelib ayollar faoliyati taraqqiyotning 

yangi bosqichiga kirdi. Bunda bu borada koʻplab normativ-huquqiy hujjatlar qabul qilindi. Ular 

orasida eng yangi hujjatlardan biri Oʻzbekiston Respublikasi Prezidentining 2025-yil  

14-martdagi “Oila va xotin-qizlarni qoʻllab-quvvatlash tizimini yanada takomillashtirish chora-

tadbirlari toʻgʻrisida” gi Qarori muhim ahamiyat kasb etdi[3]. Ushbu qaror asosida 2025-yilda 

xotin-qizlarni qoʻllab-quvvatlashning asosiy maqsadli koʻrsatkichlari etib quyidagilar 

belgilandi: 

(a) 2 million nafar xotin-qizlarning bandligini taʼminlash; 

(b) 250 ming nafar xotin-qizlarni kasb-hunar va tadbirkorlikka oʻqitish; 

(v) 250 ming nafar xotin-qizlarni oliy taʼlim bilan qamrab olish; 

(g) 50 ming nafar ehtiyojmand xotin-qizlarni sanatoriylarda sogʻlomlashtirish hamda 

ularda tadbirkorlik koʻnikmalarini shakllantirish masalalari belgilandi. 

2000-yilning ikkinchi yarmidan boshlab xotin–qizlarga diniy bilimlar va milliy diniy 

anʼanalar asosini egallashda yordam koʻrsatish, xotin – qizlarni diniy bagʻrikenglik, barcha 

boshqa diniy konfessiyalarga hurmat bilan munosabatda boʻlish ruhida tarbiyalash, jamiyatda 

diniy va dunyoviy qarashlar qarama – qarshiligiga yoʻl qoʻymaslik, diniy ekstremizm va 

aqidaparastlikning mamlakatimizdagi osoyishta hayot va ijtimoiy siyosiy barqarorlikni 

buzishga qaratilgan, gʻayriinsoniy, zararli gʻoyalarning jamiyatda tarqalishiga qarshi kurashish 

masalalariga alohida eʼtibor qaratila boshlandi [4, 5-6. b]. 

Shu yoʻnalishda hududlarda “Mahalla fuqarolar yigʻinining diniy maʼrifat hamda 

maʼnaviy-axloqiy masalalari bo‘yicha maslahatchilari” lavozimi joriy etilgan edi. Ushbu 

lavozimga aholining hurmat-e’tiboriga sazovor, milliy va diniy anʼanalar, urf-odatlar borasida 

boy tajribaga ega, o‘z xulqi bilan boshqalarga namuna bo‘la oladigan, aholiga yaqin ayollarni 

tayinlash belgilangan. 

Yaʼni, mahalla raisi maslahatchisi lavozimining maqsadi quyidagilardan iborat boʻldi:  

-mahalla hududidagi aholi, birinchi navbatda, yoshlar ongida sogʻlom turmush tarzini 

qaror toptirish; 

- namunali, milliy, diniy anʼanalar hamda urf–odatlarni saqlash va rivojlantirish; 

- jamiyatda maʼnaviy muhit barqarorligini hamda millatlararo doʻstlik va hamjihatlik 

ishlarini tizimli tarzda amalga oshirish kabilar[5]. 

Bu borada Oʻzbekiston Respublikasi Vazirlar Mahkamasining 23-oktyabr 2008-yildagi 

17–26–68–son “Diniy ekstremizm va missionerlikning oldini olish yuzasidan  

2008–2009-yillarga moʻljallangan idoralararo chora- tadbirlar rejasi” ham muhim qadam 

boʻldi. Unda “yoshlarga diniy bilimlar va milliy–diniy anʼanalar asoslarini egallashda yordam 

koʻrsatish, ularni diniy bagʻrikenglik, barcha boshqa diniy konfessiyalarga hurmat bilan 

munosabatda boʻlish ruhida tarbiyalash, jamiyatda diniy va dunyoviy qarashlar qarama–

qarshiligiga yoʻl qoʻymaslik, diniy ekstremizm va aqidaparastlikning mamlakatimizdagi 

osoyishta hayot va ijtimoiy siyosiy barqarorlikni buzishga qaratilgan, gʻayriinsoniy, zararli 

gʻoyalarning jamiyatda tarqalishiga qarshi kurashish” davlat va nodavlat tashkilotlariga alohida 

vazifa sifatida yuklatildi.  

Ayollarga hurmat va e’tibor ko‘rsatish xalqimizning ezgu va olijanob fazilatlaridan biri 

sifatida e’tirof etilib, ayniqsa mahalla darajasida xotin-qizlarning jamiyatdagi oʻrni va mavqeini 

mustahkamlash yo‘lida davlat miqyosida tarixiy ahamiyatga ega ishlar amalga oshirilmoqda. 

Bu esa olib borilayotgan islohotlarning chuqur hayotiy asosga ega ekanini ko‘rsatadi. 

Jamiyatdagi siyosiy, ijtimoiy va maʼnaviy muhitning barqarorligi hamda taraqqiyoti ko‘p 

hollarda ayollarga va oilaga boʻlgan munosabat darajasi bilan belgilanayotgani bejiz emas. 

Mahallada maʼnaviy-gʻoyaviy tarbiya ishlarini tashkil etish va unga doir chora–tadbirlar 

ishlab chiqishda, yoshlar orasida mafkuraviy profilaktika olib borishda ayollarning roli alohida 

ahamiyatga ega. Xususan, bu borada Oʻzbekiston Respublikasi Prezidentining 2004-yil 25-

maydagi “Oʻzbekiston Respublikasi Xotin–qizlar qoʻmitasi faoliyatini qoʻllab–quvvatlash 

borasidagi qoʻshimcha chora–tadbirlari toʻgʻrisida”gi 3434–sonli Farmoni, Vazirlar 

Mahkamasining mazkur Farmon ijrosini ta’minlash chora–tadbirlari  dasturi toʻgʻrisidagi  

2004-yil 29-iyundagi 299–sonli qarorida “Xotin–qizlarga diniy bilimlar va milliy diniy anʼanalar 

asosini egallashda yordam koʻrsatish, xotin – qizlarni diniy bagʻrikenglik, barcha boshqa diniy 

konfessiyalarga hurmat bilan munosabatda boʻlish ruhida tarbiyalash, jamiyatda diniy va 

dunyoviy qarashlar qarama – qarshiligiga yoʻl qoʻymaslik, diniy ekstremizm va 

aqidaparastlikning mamlakatimizdagi osoyishta hayot va ijtimoiy siyosiy barqarorlikni 

buzishga qaratilgan, gʻayriinsoniy, zararli gʻoyalarning jamiyatda tarqalishiga qarshi kurashish” 

vazifalari belgilangan[4, 5-6. b]. 

Mazkur qaror va uning ijrosini taʼminlashga qaratilgan tashkiliy hamda targʻibotga oid 

chora-tadbirlar Dasturida belgilangan vazifalarni amalga oshirish maqsadida joylarda “Mahalla 

fuqarolar yigʻinining diniy maʼrifat va maʼnaviy-axloqiy masalalari boʻyicha maslahatchilari” 

lavozimi joriy etilishi belgilandi. Ushbu lavozimga esa aholining hurmat va ishonchiga sazovor 

boʻlgan, milliy va diniy anʼanalar, urf-odatlar borasida boy tajribaga ega, shuningdek, o‘z fazilati 

bilan boshqalarga namuna boʻla oladigan ayollarni tayinlash ko‘zda tutilgan. 

Yaʼni, mahalla raisi maslahatchisi lavozimining maqsadi quyidagilardan iborat boʻldi: 

fuqarolar yigʻini hududidagi aholi, birinchi navbatda, yoshlarda sogʻlom turmush tarzini qaror 

toptirish, ibratli milliy, diniy anʼanalar hamda urf–odatlarni saqlash va rivojlantirish, maʼnaviy 

muhit barqarorligini hamda millatlararo doʻstlik va hamjihatlik ishlarini tizimli tarzda amalga 

oshirish maslahatchi faoliyatining asosini tashkil qiladi [5]. 

Yaqin tariximizda xotin-qizlarni ish bilan taʼminlash, ularning ish sharoitlarini 

yaxshilash, qulay boʻlgan mehnat turlari, yaʼni kasanachilikni rivojlantirish borasida maʼlum 

darajada tajriba toʻplandi. Bundan tashqari xotin-qizlar oʻrtasida tadbirkorlik faoliyatini 

rivojlantirish yuzasidan Respublika xotin-qizlar qoʻmitasi, Respublika “Tadbirkor ayol” 

uyushmasi bilan hamkorlikda ish olib borilishi natijasida 2000-yilga kelib tadbirkor ayollar 

soni 20 mingdan ortgan, mazkur uyushma tashkil topgandan 2010-yilgacha 18 ming nafardan 

ziyod xotin-qizga biznes yuritish asoslari oʻrgatilib, avval ishsiz boʻlgan 12 ming nafar xotin-

qizning kasb-hunar egallashiga koʻmak berilgan[6, b. 17]. 

“Tadbirkor ayol” Assosiatsiyasi va uning hududiy boʻlimlari tomonidan ayollarni ish 

bilan taʼminlash borasida 2000-yilda Andijon viloyati boʻlimida 1000 nafar ayol kasblari 

boʻyicha qayta tayyorgarlikdan oʻtkazilib, 3000 ayol ishga joylashtirilgan va 50 kishi oʻzlarining 

tadbirkorlik faoliyatini boshlaganlar. Buxoro viloyati boʻlimida 222 ishchi oʻrni yaratilib, 120 

nafar ayol ish bilan taʼminlangan, 90 ta ayolning mustaqil ish faoliyati bilan band boʻlishiga 

koʻmaklashildi. Qashqadaryo viloyati boʻlimida 1500 ayolga oʻzlarining tadbirkorlik 

faoliyatlarini boshlashlariga koʻmak berildi, 500 nafar ayol esa kasbga qayta tayyorgarlikdan 

oʻtib va malakalarini oshirganlar. Xorazm viloyati boʻlimida 240 ishchi oʻrin tashkil etildi va 150 

nafar ayol ishga joylashtirilgan, 300 ayol kasbga qayta tayyorlangan. 

Umuman, 1991-2009-yillar oraligʻida respublikada tadbirkor ayollar 120 mingdan ortiq 

kichik biznes va tadbirkorlik subyektlarini boshqarganlar[7, 174-175 b]. Bu shubhasiz, 

respublika ichki bozorini mahsulotlar bilan toʻldirish, shu bilan birga ayollarga yangi ish 

oʻrinlarini yaratish borasida talay ijobiy ishlar amalga oshirib kelinganligini koʻrsatdi. 

Mustaqillik yillarida qishloq xoʻjaligini modernizatsiya qilish, texnik va texnologik yangilashda 

ayollar boshqaruvi muhim ahamiyatga ega boʻlmoqda. Shu yo‘nalishda, 2012-yil 22-oktyabrda 

qabul qilingan “Oʻzbekistonda fermerlik faoliyatini tashkil qilishni yanada takomillashtirish va 

uni rivojlantirish chora-tadbirlari toʻgʻrisida”gi Prezident Farmoni fermerlik harakatini 

rivojlantirishda ayollarning ishtirokini kuchaytirish hamda bu jarayonda demokratik 

tamoyillarga asoslangan samarali boshqaruv tizimini shakllantirish zarurligini belgilab berib, 

muhim siyosiy va amaliy ahamiyat kasb etdi. 

Farmonda taʼkidlaganidek, mamlakatimizda fermerlik harakati qishloq xoʻjaligi 

mahsulotlarining asosiy ishlab chiqaruvchisiga hamda agrar sohani va u bilan bogʻliq boʻlgan 

boshqa tarmoqlarni hamda ishlab chiqarishni yanada rivojlantirish, shuningdek, aholining 

turmush darajasi va sifatini oshirish uchun mas’uliyatini oʻz zimmasiga olishga qodir boʻlgan 

ayollar jamiyatimizda yetakchi kuchga aylanib borayotganligi uqtirilgan. Keyingi yillarda 

mamlakatda ayollarning davlat va jamiyat boshqaruvidagi faoliyati, ayniqsa iqtisodiy va siyosiy 

faolligini oshirish masalasida ham ancha oʻsishga erishilgan. Masalan, bugungi kunda Oʻrganish 

natijalari mamlakatimizda tuzilmaviy va institutsional oʻzgarishlar izchil davom etayotganini, 

gender tenglik sohasidagi qonunchilik takomillashtirilayotganini, xotin-qizlarning ijtimoiy-

siyosiy hayotdagi oʻrni va mavqeyi ortib borayotganini tasdiqlaydi. 

Agar raqamlarga murojaat qilinsa 2024-yil 1-yanvargacha siyosiy partiyalarda xotin-

qizlar ulushi 47 foizga, oliy taʼlimda 40 foizga, tadbirkorlik faoliyatida esa 37 foizga yetdi. 

Rahbar lavozimlarda ishlayotgan ayollar ulushi — 33 foiz. Bugungi kunda 2 mingga yaqin 

davlat va jamoat tashkilotlariga ayollar rahbarlik qilmoqda. Bundan tashqari, mamlakat 

Senatini ayol kishi boshqarmoqda. 2021-yilda Oʻzbekiston tarixida birinchi marta milliy 

parlamentdagi xotin-qizlar soni qariyb 32 foizga yetdi (deyarli ikki baravar oʻsgan). Ushbu 

koʻrsatkich boʻyicha dunyodagi 190 ta parlament orasida 37-oʻringa koʻtarilganining oʻziyoq 

ayollarning davlat va jamiyat hayotidagi oʻrni ortib borayotganligini tasdiqlaydi [8]. 

Ayollarga eʼtibor, ularni eʼzozlash, ehtirom koʻrsatish oʻzbek xalqiga xos olijanob 

xususiyatlardan biridir. Shu maʼnoda, Oʻzbekistonda xotin-qizlarning jamiyatdagi oʻrni va 

mavqeyini mustahkamlash borasida davlat ahamiyatiga molik tarixiy ishlar amalga 

oshirilayotgani chuqur hayotiy asosga ega. Jamiyatda siyosiy, ijtimoiy-maʼnaviy muhit 

barqarorligi va taraqqiyoti koʻp jihatdan ayollarga, oilaga boʻlgan munosabat va eʼtibor bilan 

belgilanishi bejiz emas. 

Tadqiqotchilarning qayd etishicha, respublikamizning ayrim kasb-hunar kollejlari 

bitiruvchi qizlari orasida oʻtkazilgan ijtimoiy soʻrovnomalar asosida oʻqishni bitirib ushbu 

sohada ishlashini, yaʼni fermer boʻlishni ayrim qizlar istaydilar, biroq mehnatning bu turiga 

intiluvchilar ulushi uncha koʻp emas: yigitlarda- 16,9%, qizlarda-6,4 %. Boshqacha aytganda, 

hozirgi davr qishloq yoshlari mehnatning qishloq xoʻjaligi turiga qiziqishni yoʻqotmoqdalar. 

Oʻqishni davom ettirishni xohlaydigan oʻquvchilar orasida agronom boʻlishni istaydigan yigitlar 

hammasi boʻlib 33 nafar ekanligi (5,4 %), qizlardan birortasida bunday kasbga intilish yoʻqligi 

buning isboti hisoblanishini hal etilishi lozim boʻlgan muammolardan biridir[9, b. 72-73]. 

Prezident Shavkat Mirziyoyev gender tenglik borasida Oliy Majlis Senatidagi nutqida 

kishilar ongidagi mavjud milliy stereotiplar xususida gapirib, sharq ayolini avvalambor ona, 

oila degan muqaddas qoʻrgʻonning qoʻriqchisi sifatida hurmat qilmogʻimiz toʻgʻri boʻlishini, 

ammo har bir ayol jamiyat va davlatning oddiy bir kuzatuvchisi emas, balki mamlakatimizda 

amalga oshirilayotgan barcha izchil demokratik islohotlarning faol va tashabbuskor 

ishtirokchisi ham boʻlishi kerakligini uqdirgan edi. Shu kuni Prezidentning taklifiga binoan, 

mamlakat tarixida ilk bor Senat raisligiga ayol kishi saylandi[10]. Soʻnggi yillarda 

respublikamizda gender tenglik masalasiga bagʻishlangan 25 ta qonun qabul qilindi. Mamlakat 

tarixida birinchi bor milliy Parlamentdagi xotin-qizlar soni oshib, ular BMT tomonidan 

belgilangan tavsiyalarga mos darajaga yetdi. 

Oʻzbekiston Respublikasining “Oʻzbekiston-2030 strategiyasi” da 25-maqsadda ayollar 

gender tengligi masalasi borasida alohida masalalar mavjud[11]. Strategiyada belgilab berilgan 

vazifalar ijrosini taʼminlash yuzasidan “Ayollar qanoti” tomonidan 2024-yil davomida 3 500 ta 

tadbir tashkil etilib, ularda 260 mingdan ortiq xotin-qiz qamrab olindi. 2024-yilda Oliy Majlis 

Qonunchilik palatasiga boʻlib oʻtgan saylov natijasiga koʻra, parlament quyi palatasiga 

OʻzLiDePdan saylangan 64 nafar deputatdan 24 nafarini, yaʼni 38 foizini ayollar tashkil etadi. 

Mahalliy Kengashlarga saylangan 1875 nafar deputatdan 473 nafari xotin-qizlardan iborat. 

Shulardan, 68 nafari viloyat va Toshkent shahar Kengashlariga, 405 nafari tuman (shahar) 

Kengashlariga saylandi.  Shu yili “Ayollar qanoti” tomonidan 20 ga yaqin loyihalar amalga 

oshirildi. Xususan, “Bunyodkor ayollar”, “Sogʻlom oila – mustahkam oila”, “Farovon oila”, 

“Namunali tomorqachi ayol – farovonlik bunyodkori”, “Bir deputat – yuz ayolga 

koʻmakchi!”  loyihalari hamda “Ishbilarmon ayol” koʻrik-tanlovi, “OʻzLiDeP ayollari – Yangi 

Oʻzbekiston bunyodkori!” loyihalari ana shular jumlasidandir [12]. 

Yangi Oʻzbekistonning Taraqqiyot strategiyasining 69-maqsadi «Xotin-qizlarni qoʻllab-

quvvatlash, ularning jamiyat hayotidagi faol ishtirokini taʼminlash», deb nomlanib, unda 

keyingi besh yil ichida amalga oshirilishi zarur boʻlgan ustuvor masalalar belgilandi. Ushbu 

strategik dasturlarda belgilangan jamiyatimizda xotin-qizlarga nisbatan boʻlayotgan tazyiq va 

zoʻravonliklarga nisbatan murosasiz boʻlish, ularning huquqlari manfaatlarini taʼminlash, 

gender tenglik siyosatini izchil davom ettirish, xotin-qizlarning turli yoʻnalishlardagi faolligini 

oshirish, xotin-qizlarning taʼlimning barcha koʻrinishlarida va kasb olishlari uchun munosib 

shart-sharoitlar yaratish, ayollar tadbirkorligini kengaytirish masalalari ustuvor ahamiyat kasb 

etishini anglatadi. Respublikamizning barcha hududlarida, ayniqsa, qishloq hududlarida xotin-

qizlarga berilayotgan xizmatlar, ayniqsa tibbiy-ijtimoiy xizmatlar turlarini yanada kengaytirish, 

ular orasida sogʻlom turmush tarzini shakllantirishga oid ishlar samaradorligini oshirish 

belgilangan[13].  

Umuman olganda, jamiyatda ayollarga berilayotgan katta eʼtibor tufayli bugungi kunda 

ularni nafaqat ijtimoiy himoya qilish, balki davlat va jamiyat boshqaruvida faol qatnashishini 

taʼminlash, shuningdek ishlab chiqarish, ayniqsa qishloq xoʻjaligi sohalarida ularning 

ishtirokini kengaytirish va samarali foydalanish ko‘zda tutilmoqda. Xulosa qilib aytganda, 

mustaqillikning dastlabki kunlaridan boshlab jamiyatimizda ayollarga nisbatan hurmat va 

eʼtibor tobora oshib, ayniqsa tadbirkorlik, bandlik va agrar soha boshqaruvida ayollarning oʻrni 

ancha mustahkamlandi. Shunga qaramay, mamlakatda xotin-qizlarning jamiyat va davlat 

boshqaruvidagi mavqeini yanada oshirish uchun hali ko‘p ishlar qilinishi, ko‘plab muammolar 

hal qilinishi lozim. Bunga ayollarning turli sohalardagi ishtirokini kengaytirish, ularga kredit va 

mikrokredit berishda imtiyozlar taqdim etish hamda xavfsiz va munosib mehnat sharoitlarini 

yaratish kiradi. 

Xulosa. Tadqiqot natijalari shuni koʻrsatadiki, Oʻzbekistonda soʻnggi oʻttiz yildan ortiq 

davr mobaynida gender tengligini taʼminlash va ayollarning iqtisodiy faolligini oshirish yoʻlida 

sezilarli yutuqlarga erishildi. Ayollar bandligini oshirish, ularni tadbirkorlikka jalb etish, oila va 

mahalla institutlari faoliyatida faol ishtirokini taʼminlashga qaratilgan siyosiy va ijtimoiy 

islohotlar jamiyat taraqqiyotiga ijobiy taʼsir koʻrsatmoqda. 

Biroq ayrim tizimli muammolar — ayollarning qishloq xoʻjaligida yetarlicha ishtirok 

etmasligi, ayrim hududlarda bandlik imkoniyatlarining cheklanganligi, rahbarlik lavozimlarida 

ayollar ulushining pastligi kabi masalalar oʻz dolzarbligini saqlab qolmoqda. 

Shu boisdan, kelgusida quyidagi yoʻnalishlarga alohida eʼtibor qaratish lozim: 

1. Ayollar tadbirkorligini rivojlantirish uchun moliyaviy imtiyozlar va kredit resurslaridan 

foydalanish imkoniyatlarini kengaytirish; 

2. Qishloq joylarda ayollar bandligini oshirishga qaratilgan infratuzilma loyihalarini 

kengaytirish; 

3. Gender tenglik siyosatini taʼlim tizimiga, ayniqsa yoshlar tarbiyasiga chuqur integratsiya 

qilish; 

4. Ayollarni siyosiy va boshqaruv lavozimlarida qoʻllab-quvvatlash boʻyicha institutsional 

mexanizmlarni mustahkamlash. 

Umuman, yangi Oʻzbekistonning taraqqiyot strategiyasida ko‘rsatilganidek, xotin-

qizlarning davlat va jamiyatdagi roli va mavqeini kuchaytirish hamda ularning iqtisodiy 

mustaqilligini taʼminlash mamlakatning barqaror rivojlanishida muhim ijtimoiy-iqtisodiy omil 

sifatida o‘z ifodasini topmoqda. 

